
Այսօր՝ մեր ազգին պատուհասած ողբերգության չորրորդ տարեմուտին, ավելի սուր է 
զգացվում մեր ապագայի նկատմամբ հավաքական հաստատակամություն ձևավորելու 
և  պատասխանատվություն ստանձնելու պահանջը: Առօրյա ավելացող խնդիրների մեջ 
խորասուզվելով՝ կորցնում ենք հորիզոնը տեսնելու կարողությունը:  

Հայության կայուն զարգացման տեսլականի շուրջ հայրենիքում և Սփյուռքում կարող և 
առողջ ուժեր մոբիլիզացնելու վճռորոշ խնդիրն այսօր առավել քան հրատապ է: «ԱՊԱԳԱ 
ՀԱՅԿԱԿԱՆԸ» նախաձեռնությունը ստեղծվել է որպես հարթակ, որի միջոցով բոլորը կարող 
են իրենց ձայնը լսելի դարձնել, արտահայտել իրենց մտքերն ու գաղափարները և տարբեր 
ձևաչափերի փորձագիտական ու հանրային քննարկումների միջոցով ակտիվ մասնակցել 
ապագայի ձևավորմանը:  

Սովորական պայմաններում «ԱՊԱԳԱ ՀԱՅԿԱԿԱՆԸ» կարող էր հպարտանալ, որ 
կազմակերպել է համահայկական քաղաքացիական առաջին ասամբլեան ու արձանագրել 
բացառիկ հաջողություն՝ մեկ սրահում հավաքելով հայության ամենատարբեր խմբերի 
ներկայացուցիչների: Ապագա Հայկականի առաջին Համաժողովն առաջին միջոցառումն 
էր, որտեղ լիբերալն ու պահպանողականը, գլոբալիստն ու ազգայնականը, հանրահայտ 
գործարարն ու ուսանողը, գիտնականն ու հողագործը հավաքվել էին մեկ նպատակի 
շուրջ՝ գտնել հավաքական ու մնայուն լուծումներ, որոնք մեզ թույլ կտան հասնել մեր 
պատկերացրած միջնաժամ կետ ու երկարաժամ կետ նպատակներին:

Հակադիր գաղափարների բախումն ու փորձագիտական վերլուծությունների հիման վրա 
ապագայի վերաբերյալ աննախադեպ քննարկումները ցույց տվեցին, որ մենք ունենք 
տեսլական, կարող ենք հասնել հավաքական լուծումների և հանձնառու ենք կառուցել ավելի 
լավ ապագա:   

Մեր առջև ծառացած հսկայական մարտահրավերները և խիստ սահմանափակ 
ժամանակը հրամայական են դարձնում ոչ միայն հավաքական լուծումներ գտնելը, այլև 
դրանց հավաքական կենսագործումը: Խթանելով ներառական երկխոսության մշակույթը, 
փոխադարձ հարգանքն ու միասին աշխատելու պատրաստակամությունը՝ մենք կարող ենք 
այս մարտահրավերները վերափոխել հնարավորությունների՝ հանուն աճի, առաջընթացի և 
ընդհանուր ապագայի: 

 

ԳՈՐԾԱԴԻՐ ՏՆՕՐԵՆԻ ՈՒՂԵՐՁԸ 

Արտակ 
Ապիտոնյան

ՊԱՏՄՈՒԹՅՈՒՆ ԵՎ ՏԵՍԼԱԿԱՆ

«ԱՊԱԳԱ ՀԱՅԿԱԿԱՆԸ» նախաձեռնությունը մեկնարկել է 2021 թ. ապրիլի 
29-ին հայերի և ամբողջ աշխարհից Հայաստանի բարեկամների կողմից մեծ 
անորոշության և հրատապ մարտահրավերների ժամանակներում՝ ջանալով 
խթանել մի երկխոսություն, որը կհանգեցնի փոխըմբռնման և Հայաստանի ու 
հայության ապագա տեսլականի:  

Նախաձեռնությունը ներկայացրել է 15 նպատակ՝ որպես առաջիկա 20 
տարիների ընթացքում Հայաստանի և համայն հայության բարգավաճումն 
ապահովելու առաջնահերթություններ: Այս նպատակների սահմանումը 
մեկնարկել է 2020 թ.-ին, երբ նախաձեռնվել են «Կառուցելով ապագան» 
թեմայով քննարկումներ աշխարհի նշանավոր հայերի մասնակցությամբ։ 
Նպատակները միտված են բոլոր հայերի մտածողությունը փոխելուն, 
որպեսզի կարողանանք միասին կենտրոնանալ մեր ապագայի վրա, 
այլ ոչ թե կառչաց մնանք մեր անցյալից կամ կուրորեն զբաղվենք միայն 
փոթորկալից ներկայի խնդիրներով: 

Հաշվի առնելով 15 նպատակները՝ «ԱՊԱԳԱ ՀԱՅԿԱԿԱՆԸ» մեկնարկեց 
նախաձեռնող դառնալու կոչով՝ ուղղված համայն հայությանը: 2023 թ. 
դեկտեմբերի դրությամբ նախաձեռնությանը միացել է 112,000-ից ավելի 
նախաձեռնող Հայաստանից և ամբողջ աշխարհից՝ Հայաստանի և 
հայության զարգացման շուրջ հետագա երկխոսությունը խթանելու համար: 

2022 թ. փետրվարի 21-ից սկսեց գործել «ԱՊԱԳԱ ՀԱՅԿԱԿԱՆԸ» զարգացման 
հիմնադրամը՝ նախաձեռնության աշխատանքները համակարգելու համար: 

Նկատի ունենալով նախաձեռնության տեսլականն ու առաքելությունը՝ 
որդեգրվեց եռաստիճան մոդել՝ փորձագիտական նախապատրաստական 
մշակումներ, հանրային քննարկումներ՝ քաղաքացիական ասամբլեաներ, 
և հավաքական իրագործում՝ համագործակցային ցանցի ձևավորման 
միջոցով: Այս մոտեցումը հաջողությամբ փորձարկվեց Արցախյան ֆորումում 
և հատկապես՝ համահայկական առաջին քաղաքացիական ասամբլեայի՝ 
Ապագա Հայկականի Համաժողովի ընթացքում: 

 նախաձեռնող

երկիր

համահայկական 
նպատակ

համահայկական 
քաղաքացիական ասամբլեա

ֆորում (Ապագա Հայկականի Արցախյան 
ֆորում)

հանրային քննարկում 
(առցանց և առկա)

ներգրավված 
փորձագետներ 

112,000

108

15

1

1

145

100+

5

ՏԵՍԼԱԿԱՆ ԵՎ 
ԱՌԱՔԵԼՈՒԹՅՈՒՆ
«ԱՊԱԳԱ ՀԱՅԿԱԿԱՆԸ» նախաձեռնությունը նպատակ 
ունի ստեղծել փոխըմբռնման ընդհանուր շրջանակ 
Հայաստանի՝ որպես երկրի և հայերի՝ որպես ազգի 
կայուն զարգացման համար: Նախաձեռնությունը 
ձգտում է ապագայի կերտմանը միտված 15 
նպատակների շուրջ համախմբել հայերին և 
Հայաստանի բարեկամներին: 

ՄԵՆՔ ՁԳՏՈՒՄ ԵՆՔ՝
Հաղթահարել հայության բևեռացումը. 
Նախաձեռնությունը ձևավորում է մի հարթակ, որի 
միջոցով անկախ քաղաքական հայացքներից ու 
սոցիալ-տնտեսական վիճակից, ամբողջ հայությունը 
կարող է միասին քննարկել մեր ընդհանուր ապագան:

Վերացնել հուսահատության մթնոլորտը. 
Ապագայի հանդեպ հավատը վերականգնելու, 
տեսլականի մշակման ու ծրագրերը իրականություն 
դարձնելու համար անհրաժեշտ է հաղթահարել 
հուսահատությունն ու միասին գնալ առաջ՝ հաշվի 
առնելով անցյալի դասերը:

Ձևակերպել համակարգային լուծումներ. Ներկայի 
խնդիրները դժվարացնում են ապագայի վրա 
կենտրոնանալը, բայց մենք պետք է ստեղծենք 
ազգային արժեքների վրա հիմնված համակարգեր՝ 
միասին ձևավորելով վաղվա օրվա ամուր հիմքերը:

Վերակտիվացնել հասարակությունը. Հայաստանի 
և հայության ապագան հնարավոր է կառուցել 
միայն յուրաքանչյուրիս ակտիվ մասնակցությամբ: 
Նախաձեռնությունը ձգտում է ակտիվացնել 
հասարակության բոլոր խմբերին, որպեսզի 
յուրաքանչյուր հայ զգա իրեն փոփոխությունների 
մասնիկ:

Օգնել մարդկանց պատասխանատվություն 
ստանձնել երկրի ու ապագայի հանդեպ. Մենք 
հավաքական պատասխանատվություն ենք կրում 
մեր ազգի ապագան կանխորոշելու, դրան հասնելու 
ուղիները մշակելու հարցում: Մարտահրավերները 
հրատապ են, պետք է գործել հիմա ու միասին: 

Վերջնարդյունքը պետք է լինի 15 նպատակների 
հանրայնացման միջոցով ամենատարբեր 
համայնքների ակտիվ ներգրավումը ազգի հիմնարար 
ու երկարաժամկետ զարգացման գործում: 

ՄԵՐ ՄՈՏԵՑՈՒՄԸ
Հիմնադրամն իր տեսլականը կյանքի է կոչում եռաստիճան համապարփակ մոդելով, որը մշակվել է իր առաքելության առանցքային 
դրույթներն իրագործելու համար: Այս մոտեցումը ոգևորությամբ է ընդունվել նախաձեռնության բազմաթիվ շահառուների կողմից, քանի որ 
այն թույլ է տալիս գտնել լուծումներ, որոնք անհրաժեշտ են հայերի առջև ծառացած մեծ մարտահրավերները հաղթահարելու համար:  

ՓՈՐՁԱԳԻՏԱԿԱՆ 
ՀԱՄԱՅՆՔ 
Որպես առաջին քայլ ձևավորվել են 
փորձագիտական հանձնախմբեր 
հանրահայտ գիտնականների, 
տեսաբանների, փորձագետների, 
վերլուծաբանների և ակադեմիական 
ու հասարակագիտական 
շրջանակներ ներկայացնող այլ 
մասնագետների և գործիչների 
մասնակցությամբ՝ յուրաքանչյուր 
նպատակին հասնելու համար 
ուղղություններ պարզորոշելու, 
զարգացման սցենարներ/
դիտանկյուններ ձևավորելու և 
քաղաքականության ու ծրագրային 
առաջարկներ ներկայացնելու 
համար: Նրանց մշակած և 
համապարփակ հիմնավորումներով 
առաջարկները ներկայացվել 
են հանրային քննարկումների 
մասնակիցների դատին:  

ՀԱՆՐԱՅԻՆ ՔՆՆԱՐԿՈՒՄ՝ 
ՔԱՂԱՔԱՑԻԱԿԱՆ 
ԱՍԱՄԲԼԵԱ 
Քաղաքացիական ասամբլեան 
կամ քաղաքացիական ժողովը 
մասնակցային ժողովրդավարության 
նոր ձևաչափերից մեկն է, որը երբևէ 
չէր կիրառվել հետխորհրդային 
տարածքում: Այն միտված է 
հաղթահարել հասարակության 
ներսում ձևավորված բևեռացումը 
և ելքեր գտնել փակուղային 
իրավիճակներից: Մոդելի կիրառումը 
հնարավորություն է ընձեռում 
երկրի համար ճակատագրական 
իրավիճակներում համախմբել առկա 
հասարակական ուժն ու կայացնել 
կենսական նշանակություն ունեցող 
որոշումներ:  

ԻՐԱԳՈՐԾՈՒՄ ԵՎ 
ՀԱՄԱԳՈՐԾԱԿՑԱՅԻՆ 
ՑԱՆՑ 
Առաջին երկու փուլերին 
զուգահեռ «ԱՊԱԳԱ ՀԱՅԿԱԿԱՆԸ» 
նախաձեռնությունը պետք է 
նպատակ ունենա ձևավորել 
Համագործակցային ցանց, որը 
բաղկացած է հայաստանյան 
հաստատություններից, մասնավոր 
հատվածի կազմակերպություններից 
և քաղաքացիական 
հասարակությունից, միջազգային 
գործընկերներից, բարեգործական 
ասոցիացիաներից և անհատներից, 
որոնք համատեղ ջանքերով կփորձեն 
կյանքի կոչել հանրային քննարկման 
մասնակիցների ընդունած 
առաջարկությունները: 

1 2 3

ՍԵՂՄԱԳԻՐ1

«ԱՊԱԳԱ ՀԱՅԿԱԿԱՆԸ» նախաձեռնությունը 2022-23 թթ. մեծ ջանքեր գործադրեց համահայկական միասնականությանը նպաստելու 
ուղղությամբ՝ ներգրավելով տարբեր համայնքներ և դնելով որոշումների համատեղ կայացման հիմքեր: Ներառական քննարկումների, 
փորձագետների ներգրավման և ռազմավարական գործընկերությունների վրա կենտրոնանալը ամրապնդում է շարունակական ազդեցության 
և առաջ գնալու նախաձեռնության կարողությունը: 

Նախաձեռնության համար հանգուցային նշանակություն ունեցավ համահայկական առաջին քաղաքացիական ասամբլեան՝ Ապագա 
Հայկականի Համաժողովը, որը տեղի ունեցավ Երևանում, 2023 թ. մարտի 10-ից 12-ը՝ համախմբելով աշխարհասփյուռ հայության տարբեր 
հատվածների ներկայացուցիչների՝ գլոբալիստների ու ազգայնականների, լիբերալների ու պահպանողականների, հանրահայտ 
գործարարների և ուսանողների,  գիտնականների և գյուղական համայնքների բնակիչների հավաքական ապագան քննարկելու համար:  

Նախաձեռնության 15 նպատակներից 3-ը քննարկելու օրակարգով առաջին Համաժողովին ընդառաջ Հայաստանից ու Սփյուռքից 100-ից ավելի 
փորձագետներ ներգրավվեցին փորձագիտական հանձնախմբերում, որպեսզի ձևավորեն քաղաքականության և ծրագրային առաջարկներ՝ 
ունենալով առանցքային նշանակություն Համաժողովի քննարկումների շրջանակը ձևավորելու և դրանց տեղեկացված ու հավասարակշռված 
լինելն ապահովելու գործում:  

Համահայկական համաժողովից առաջ Ստեփանակերտում անցկացվել էր Ապագա Հայկականի Արցախյան ֆորումը: Այստեղ ևս 
նախապատրաստական աշխատանքներում ներգրավված էին փորձագետներ: Ֆորումի 60-ից ավելի մասնակիցները, որոնք ներկայացնում էին 
հասարակության տարբեր հատվածները, ներգրավվեցին ժողովրդագրական թեմաների շուրջ քննարկումներում: Ցավոք բազմաթիվ ծրագրեր 
ու նախաձեռնություններ բախվեցին անհաղթահարելի խոչընդոտների Արցախի շրջափակման ու դրան հաջորդած էթնիկ զտման պատճառով:  

«ԱՊԱԳԱ ՀԱՅԿԱԿԱՆԸ» նախաձեռնության գործունեությունը լայնորեն լուսաբանվել է: Ամենամեծ հետաքրքրությունն առաջացրել էր 
Համաժողովը: Նախաձեռնությունն այս ընթացքում հաստատել է գործընկերային հարաբերություններ հայաստանյան և Սփյուռքի տարբեր 
կազմակերպությունների հետ Համաժողովն ավելի սահուն անցկացնելու և Համագործակցային ցանց ձևավորելու նպատակով:  

Նախաձեռնությունը հանրային քննարկումներում ակտիվորեն ներգրավում է տարբեր համայնքների ներկայացուցիչների՝ թիրախում ունենալով 
աշխարհասփյուռ ամբողջ հայությանը: Մասնավորապես՝ երիտասարդական քննարկումների միջոցով համալսարանների ուսանողներին և 
երիտասարդ մասնագետներին մասնակից դարձնելով հայության ապագայի վերաբերյալ երկխոսությանը:   

«ԱՊԱԳԱ ՀԱՅԿԱԿԱՆԸ» հիմնադրամի կառավարումն իրականացվում է Հոգաբարձուների խորհրդի, Կառավարման խորհրդի և 
Խորհրդատվական խմբի միջոցով:  

«ԱՊԱԳԱ ՀԱՅԿԱԿԱՆԸ» նպատակադրված է համախմբել հայրենիքի և Սփյուռքի կարողությունները ապագան համատեղ նախանշելու համար: 
Այս նպատակով, ուշադրության կենտրոնում է լինելու 15 նպատակների առաջ մղումը, փորձագիտական պոտենցիալի օգտագործումը և 
տարբեր շահառուների, ներառյալ՝ երիտասարդների ներգրավումը Հայաստանի ու հայության ապագան ձևավորելու գործում:  

ՍԵՂՄԱԳԻՐ



ԱՌԱՋԻՆ ՀԱՄԱՀԱՅԿԱԿԱՆ 
ՔԱՂԱՔԱՑԻԱԿԱՆ ԱՍԱՄԲԼԵԱ.  
ԱՊԱԳԱ ՀԱՅԿԱԿԱՆԻ 
ՀԱՄԱԺՈՂՈՎ2 Մ

Ա
Ր

Տ
Ի

 1
0

-1
2,

 2
0

23



10

20
22

 -
 2

0
23

2023 թ. մարտի 10-12-ը Երևանում կայացած Ապագա Հայկականի առաջին Համաժողովը մեկ դահլիճում էր 
համախմբել հայերի ամբողջ աշխարհից: Այն սոսկ քաղաքացիական հասարակության հերթական միջոցառում չէր, 
այլ կառավարման նոր հարթակի մեկնարկ՝ աշխարհի բոլոր հայերին Հայաստանի և հայ ազգի ապագան միասին 
սահմանելու հնարավորություն ընձեռելու առաքելությամբ: 

Համաժողովի 200 մասնակիցներն ընտրվել են թափանցիկ վիճակահանությամբ ու ներկայացուցչական ընտրանքի 
մեթոդով նախապես գրանցված հազարավոր հայրենակիցներից՝ (մոտ 6,000) Հայաստանից, Արցախից և սփուռքից՝ 
ապահովելով հասարակության սեռատարիքային ու կրթական խմբերի, ինչպես նաև ըստ բնակության վայրի 
ներկայացվածությունը՝ ձևավորելով աշխարհասփյուռ հայության յուրօրինակ մանրակերտը:  

Համաժողովին քննարկվել են «ԱՊԱԳԱ ՀԱՅԿԱԿԱՆԸ» նախաձեռնության սահմանած 15 նպատակներից 3-ը՝  

համահայկական քաղաքացիական ասամբլեան էր    

փորձն էր աշխարհասփյուռ հայության համար՝ ծրագրելու ապագան միասին

քաղաքացիական ասամբլեան էր աշխարհում Սփյուռքի ներգրավմամբ

քաղաքացիական ասամբլեան էր հետխորհրդային տարածքում

քաղաքացիական ասամբլեան էր 100-ից ավելի փորձագետների ներգրավմամբ 

Պատմական 
պատասխանատվություն  

Հայաստան-Սփյուռք 
միասնականություն  

Բնակչության աճ 

Ո՞րն է հայության 
տարբեր հատվածների 
համար պատմական 
պատասխանատվության 
ընդհանուր շրջանակը հայկական 
ինքնության, հայրենիքի, 
պատմական հիշողության և 
արժեքների պահպանության 
ժառանգությունն ապագա 
սերունդներին և աշխարհին 
փոխանցելու հարցերում:

Ի՞ՆՉ Է ՔԱՂԱՔԱՑԻԱԿԱՆ 
ԱՍԱՄԲԼԵԱՆ  
Քաղաքացիական ասամբլեան 
կամ քաղաքացիական ժողովը 
մասնակցային ժողովրդավարության 
նոր ձևաչափերից է, թեև դրա 
առանձին տարրեր կիրառվել 
են դեռևս Հին Հունաստանում: 
Այն միտված է հասարակության 
երկփեղկվածությունն ու 
բևեռացումը հաղթահարելուն, 
փակուղային իրավիճակներից 
ելքեր գտնելուն, երբ քաղաքական 
ու հասարակական կառույցները 
գործունակ չեն և դիրքորոշումները 
ծայրահեղ տարբեր են: Մոդելի 
կիրառումը հնարավորություն 
է ընձեռում երկրի համար 
ճակատագրական իրավիճակներում 
համախմբել հասարակական 
ներուժը, կայացնել կենսական 
նշանակություն ունեցող որոշումներ 
և անմիջական մասնակցություն 
ունենալ դրանց իրագործմանը:  

ՔԱՂԱՔԱՑԻԱԿԱՆ 
ԱՍԱՄԲԼԵԱՆԵՐԸ 
ԱՇԽԱՐՀՈՒՄ 
Քաղաքացիական ասամբլեաների 
պես հանրային քննարկումներն 
ամբողջ աշխարհում անցկացվում են 
գլոբալ, ազգային ու համայնքային 
մակարդակներում կառավարումը 
բարելավելու նպատակով:  

Քաղաքացիական ասամբլեայի 
մոդելը հաջողությամբ 
կիրառվել է մի շարք զարգացած 
երկրներում և միջազգային 
կազմակերպությունների 
մակարդակում, այդ թվում՝    

• Գերմանիայում 

• Իռլանդիայում 

• Կանադայում 

• Մեծ Բրիտանիայում 

• Ֆրանսիայում 

• ԵՄ-ում 

• ՄԱԿ-ում 

Ի՞նչ սկզբունքների և 
գործնական կառույցների 
վրա կարելի է ձևավորել 
Հայաստան-Սփյուռք 
հարաբերությունների 
արդյունավետ համակարգ:

Որո՞նք են Հայաստանի կայուն 
ապագան երաշխավորելու 
և ժողովրդագրական 
մարտահրավերները լուծելու 
անհրաժեշտ ուղիները։

Օր 1 Օր 2 Օր 3 

Միասնականություն 
Հայաստանի և հայության առջև ծառացած 
մարտահրավերները հնարավոր է 
լուծել միմիայն աշխարհասփյուռ 
հայության միասնականության 
միջոցով: Համաժողովը հանդիսանում 
է համահայկական երկխոսության 
հարթակ՝ մեկ հարկի տակ միավորելով 
փորձագիտական համայնքի ու 
հասարակության ամենատարբեր 
խմբերի ներուժը` նպաստելով ինչպես 
փորձագիտական, այնպես էլ հանրային 
ակտիվ քննարկումներին: 

Ներառականություն  
Համաժողովի մասնակցության գրանցումը 
բաց էր Հայաստանից, Արցախից և 
Սփյուռքից բոլոր ցանկացողների համար: 
Չունենալով չափահաս քաղաքացիների 
մասնակցության որևէ սահմանափակում՝ 
Համաժողովն իր շուրջն է համախմբել 
աշխարհասփյուռ հայության համամասնորեն 
արտահայտված սեռատարիքային, կրթական 
և աշխարհագրական բոլոր շերտերն ընդգրկող 
խմբերին: Համաժողովին գրանցված, սակայն 
վիճակահանության փուլը չհաղթահարած 
յուրաքանչյուր հետաքրքրված անձ 
հնարավորություն է ունեցել իր ձայնը լսելի 
դարձնել նախատեսված այլ ձևաչափերով: 

Թափանցիկություն  
Համաժողովի ամբողջ ընթացքը՝ ներառյալ 
փորձագիտական հանձնախմբերի 
աշխատանքը, մասնակիցների ընտրության 
վիճակահանությունը, հանրային 
քննարկումներն ու գործընկերային 
ցանցերի ձևավորման գործընթացը, բաց է և 
հրապարակային: Բոլոր շահագրգիռ կողմերն 
այդ ամենին հետևելու հնարավորություն 
ունեն ինչպես մեր պաշտոնական կայքէջում, 
այնպես էլ սոցիալական հարթակներում ու 
լրատվական աղբյուրներում:  

Հանրային արդյունք 
Համաժողովի շրջանակում ընդունված 
բոլոր առաջարկություններն ու 
ծրագրերը հանդիսանում են հանրային 
սեփականություն և հասանելի են 
պետական ու մասնավոր ոլորտի բոլոր 
ներկայացուցիչներին՝ դրանց հնարավոր 
տարբերակները մշակելու համար։ Որպես 
ուղիղ ժողովրդավարության ինքնատիպ 
գործիք՝ Համաժողովը հանրության բոլոր 
շերտերի ջանքերի մեկտեղման հարթակ է: 

Նոր մոտեցում, նոր 
արդյունքներ
Մենք միասին ձևավորում ենք 
քաղաքացիական մասնակցության նոր 
մշակույթ, որի առանցքը երկխոսությունն է 
և հավաքական պատասխանատվության 
գիտակցումը։ Հայկական իրականության 
մեջ նմանը չունեցող Համաժողովն 
իր մոտեցումներով պետք է նպաստի 
պետության ու հասարակության համար 
կենսական նշանակություն ունեցող հարցերի 
շուրջ խոսույթի ձևավորմանը և խնդիրների 
հաղթահարման ուղիների մշակմանը: 

ՀԱՄԱԺՈՂՈՎԻ 
ՍԿԶԲՈՒՆՔՆԵՐԸ 



12

Ա
Պ

Ա
Գ

Ա
 Հ

Ա
Յ

Կ
Ա

Կ
Ա

Ն
Ը

   
Տ

Ա
Ր

Ե
Կ

Ա
Ն

 Հ
Ա

Շ
Վ

Ե
Տ

Վ
Ո

Ւ
Թ

Յ
Ո

ՒՆ
20

22
 -

 2
0

23

Հստակ նպատակ. նախանշված 
նպատակն  առաջ է տանում 
քննարկումը 

Ապագա Հայկականի առաջին Համաժողովի հիմնական նպատակը տարբեր, հաճախ՝ հակադիր 
կարծիքներ ունեցող անձանց մեկ սեղանի շուրջ հավաքելն էր երկխոսություն կազմակերպելու, դրա միջոցով 
օրակարգային երեք նպատակների շուրջ փոխըմռնման հասնելու համար:  

Համապարփակ քննարկում. 
բազմաթիվ հանդիպումներ, որոնք 
տևում են շաբաթներ կամ ամիսներ՝ 
ապահովելով մանրակրկիտ 
ուսումնասիրություն 

Քննարկումներին աջակցելու նպատակով ձևավորվել են փորձագիտական երեք հանձնախմբեր՝ բաղկացած 
100-ից ավելի ականավոր փորձագետներից՝ Հայաստանից և Սփյուռքից: 2022 թ. օգոստոսից մինչև 2023 թ. 
փետրվարը հանձնախմբերը 21 հանդիպում են անցկացրել, որոնց ընթացքում ձևավորել են քննարկման 
հարցերի շրջանակ, ներկայացրել ռազմավարական խորհրդատվություն և մշակել առաջարկություններ 
Համաժողովի մասնակիցների դատին ներկայացնելու համար:  
Համաժողովի ընթացքում գրառողները հնարավորին չափ հստակ ձևով արձանագրել են մասնակիցների 
բոլոր գաղափարները, մտքերն ու կարծիքները՝ որպես հավաքական մտքի բաղադրիչներ: Արձանագրված 
որոշ գաղափարներ դարձել են նոր առաջարկների ու նախաձեռնությունների ձևավորման հիմք:  

Մասնակիցների ներկայացուցչական 
ընտրանք. 50-250 մասնակից, որոնք 
ընտրվում են վիճակահանությամբ՝ 
ապահովելով բնակչության 
ներկայացուցչականությունը 

Համաժողովի 200 մասնակիցները (100 մասնակից Հայաստանից և Արցախից, 100-ը՝ Սփյուռքից) ընտրվել են 
մոտ 6000 նախապես գրանցվածներից՝ թափանցիկ վիճակահանության և ներկայացուցչական ընտրանքի 
մեթոդով՝ ապահովելով հասարակության բոլոր հատվածների ներկայացվածությունը:   

Ներառականություն. 
աջակցություն մասնակիցների 
կարիքների բավարարման և 
պարտականությունների կատարման 
հարցում   

Առաջին քաղաքացիական ասամբլեայի մասնակիցների ընտրության ժամանակ որևէ խտրականություն 
չի եղել, ինչն ապահովել է ներառական ու հասարակության տարբեր հատվածների ներկայացվածություն: 
Մարդիկ, անկախ իրենց կարգավիճակից, քաղաքական հայացքներից, համոզմունքներից կամ 
դիրքորոշումներից, ունեցել են մասնակցելու հավասար հնարավորություն: Կազմակերպիչներն ապահովել 
են Երևանից դուրս բնակվող բոլոր մասնակիցների ճանապարհածախսն ու կեցությունը: Համաժողովին 
չմասնակցածներն ունեցել են քննարկումներին առցանց հետևելու կամ առցանց հարթակի միջոցով դրանց 
միանալու հնարավորություն: 

Անկախություն. տարբեր կառույցների 
և ինստիտուտների ազդեցությունից 
զերծ մնալու կարողություն 

Ինչպես «ԱՊԱԳԱ ՀԱՅԿԱԿԱՆԸ»  նախաձեռնությունը, այնպես էլ Համաժողովը ամբողջությամբ 
ապաքաղաքական միջոցառում էր, չէր կրում քաղաքական կամ արտաքին որևէ ազդեցություն և այդ առումով 
որևէ ձևով չէր ուղղորդվում: Բոլոր մասնակիցները (այդ թվում՝ քաղաքական բոլոր խմբերը) և համայնքների 
ներկայացուցիչները ազատ արտահայտում էին իրենց կարծիքը և հենց իրենց կողմից վերահսկվող 
ընթացակարգով ազատ քվեարկում էին: Փորձագետներն ու հյուրերը հանդես էին գալիս միմիայն որպես 
դիտորդներ՝ զերծ մնալով քննարկումների կամորոշումների կայացման գործընթացի վրա որևէ ազդեցություն 
գործելուց, և անհրաժեշտության դեպքում միայն պատասխանում էին մասնակիցների հարցերին: 
Համաժողովի ընթացքում ի հայտ եկած և ընդունված նախաձեռնությունները և առաջարկները վերը նշված 
քննարկումների և մասնակիցների կամքի ազատ արտահայտման արդյունք էին:  

Քաղաքացիական 
ասամբլեայի բնութագրեր 

Տեղայնացում ու կիրառում  
Ապագա Հայկականի առաջին Համաժողովին 

Թափանցիկություն. հանրության 
համար բաց գործընթացներ 

Թափանցիկությունը, հաղորդակցությունը և մեդիայի ներգրավումը առանցքային նշանակություն ունեին 
Համաժողովի համար: Ե՛վ փորձագիտական հանձնախմբերի, և՛ Համաժողովի քննարկումները լայնորեն 
լուսաբանել են ամեբատարբեր մեդիա-գործընկերներ` ապահովելով բազմակողմանի ու անաչառ 
տեղեկատվության տարածում: Ամբողջ համաժողովը ցուցադրվել է ուղիղ եթերում, որի ընթացքում բազմաթիվ 
մասնակիցներ, փորձագետներ, դիտորդներ և հյուրեր տվել են հարցազրույցներ: Լրատվամիջոցները որևէ 
ձևով սահմանափակված չեն եղել և ամբողջ միջոցառումն  անկաշկանդ լուսաբանելու հնարավորություն են 
ունեցել:  

Ուսուցողական քննարկումների 
խթանում. տեղեկատվության և 
նյութերի տրամադրում նախքան 
քննարկումները՝ փորձագիտական 
մեկնաբանությամբ:   

Համաժողովի ընթացքում բոլոր մասնակիցները ստացել են փորձագիտական հանձնախմբերի պատրաստած 
զեկույցները, տեղեկատվական տեսանյութերը և փորձագետների մշակած նախապատրաստական նյութերը: 
Համաժողովի յուրաքանչյուր օր սկսվում էր այդ նութերի ուսումնասիրությամբ, ինչը մասնակիցներին տալիս 
էր տեղեկացված և ավելի արդյունավետ քննարկումների հնարավորություն:  

Համակարգվող քննարկումներ. 
պրոֆեսիոնալ սեղանավարների կողմից  
զուգահեռ ընթացող քննարկումների 
համակարգում:  

Բոլոր քննարկումները համակարգել են Մարդկային զարգացման միջազգային կենտրոնի փորձառու 
սեղանավերները: Վերապատրաստված այդ մասնագետները յուրաքանչյուր սեղանի շուրջ քննարկումներին 
մասնակցող մոտ 10 մասնակիցներին օգնել են հաղթահարել բաժանարար գծերն ու հանգել բարդ 
փոխզիջումների:  

Որոշումների կայացում հավաքական 
ձևով. բոլոր որոշումները կայացվում են 
քննարկումների արդյունքում:  

Վերահսկիչ և ընտրող հանձնաժողովը, որը կազմված էր յուրաքանչյուր սեղանից ընտրված 
ներկայացուցիչներից, վճռորոշ դեր խաղաց Համաժողովի որոշումների կայացման գործընթացում: Նրանց 
պարտականությունները ներառում էին գաղտնի քվեաթերթիկների հաշվարկը, քվեարկության համար 
նախաձեռնությունների և դիրքորոշումների ցուցակների հաստատումը, քվեարկության տարբերակների 
փոփոխումը և Խորհրդատվական և Ծրագրային հանձնաժողովի անդամների ընտրությունը վերահսկելը: 
Հանձնաժողովի համակարգողը բոլոր մասնակիցներին ներկայացնում էր ամենօրյա քվեարկության 
արդյունքները՝ ապահովելով թափանցիկություն և հավաքական մասնակցություն կառավարման 
գործընթացում։  

Անկախ գնահատում. կողմնակի 
գնահատականն ապահովում է 
վստահություն գործընթացների 
նկատմամբ:  

Համաժողովին աջակցել են մի քանի գործընկեր կազմակերպություններ՝ միջոցառման նախապատրաստման 
իր անցկացման բոլոր փուլերում օգնելով իրենց փորձով, կապերով և գնահատականներով: Iswe/
OSCA-ն տրամադրել է ռազմավարության և կառավարման խորհրդատվություն, բարձր մակարդակի 
մեթոդաբանություն և գործընթացի նախագծում, գործընթացի դիտարկում և հաշվետվություն:  

Քաղաքացիական 
ասամբլեայի բնութագրեր 

Տեղայնացում ու կիրառում  
Ապագա Հայկականի առաջին Համաժողովին 

ՀԱՅՈՒԹՅԱՆ ՄԱՆՐԱԿԵՐՏԸ՝ 
ՄԵԿ ԴԱՀԼԻՃՈՒՄ 

 «Ես ապրում եմ Ֆրեզնոյում, 
բայց ամեն օր երազում եմ 
հայրենիք վերադառնալ, սա 
ինձ համար ամենացավոտ 
հարցն է»։ 

«Շվեդիայում սփյուռքը 
կազմակերպված չէ, 
սակայն մեր օրը սկսում է 
Հայաստանից լուրերով»: 

«Ես ստամբուլահայ 
եմ և համարում եմ, 
որ ես Սփյուռք չեմ, 
որովհետև ապրում եմ իմ 
պատմական հողերում, 
իսկ Սփյուռքն այն է, որ 
ապրում է հեռու»։  

Համաժողովի մասնակիցներն աշխարհի տարբեր ծայրերից ու Հայաստանի բոլոր մարզերից դահլիճ 
էին բերել իրենց համայնքների «համն ու հոտը», մշակույթը: Որպես մեկ ամբողջություն՝ նրանք դարձել 
էին համահայկական իրականության բավականին ներկայացուցչական խումբ՝ մեկ վայրում: 

«Հինգերորդ սերունդ 
արգենտինահայ եմ և 
տակավին ինձ հայ եմ 
զգում, թեև Արգենտինայում 
կան այլ ազգեր, որոնք 
երրորդ սերնդից հետո 
այլևս ձուլված են, հայերս՝ 
բացառություն ենք»։ 

«Ծնվելով Իրանում և 
կրելով իրանական 
մշակույթը՝ ես, միևնույն է, 
հոգով ինձ հայ եմ զգում 
և հոգեպես կապված եմ 
Հայաստանին»։ 

«Ես Գորիսից եմ, քեռիս 
զոհվել է, եղբայրս 
կռվել է, ինձ համար 
առաջնայինը Հայաստանի 
անվտանգությունն է»։ 

«Սփյուռքում հայերենի 
դասավանդման 
մասնագետների կարիք 
կա, բայց Լոս Անջելեսի 
հայկական դպրոցի 
աշակերտները շատ 
լավ արդյունքներ են 
գրանցում կրթության 
մեջ»։ 

«Ես ծնվել եմ Ֆրանսիայում 
և ֆրանսիացիների մոտ ես 
ոչ մեկին ոչինչ ապացուցելու 
բան չունեմ որպես հայ»: 

«Մենք ունեինք 23 դպրոց 
Լիբանանում, իսկ այսօր՝ 
շատ ավելի քիչ»։ 

«ՌԴ Կրասնոդար 
քաղաքում 4 առաձին 
հայկական համայնք 
ունենք»։ 

«Հայաստանն իմ հոգին է, 
Ջավախքը՝ իմ մարմինը»։

«Ես Վանաձորից եմ, 
դեռ մանկությունից 
շփումներ ենք ունեցել 
մեր հայրենադարձ 
ազգակիցների հետ. բոլորն 
արտակարգ մասնագետներ 
էին, որոնք մեզ թարմություն 
բերեցին»։ 

ԱՌԱՆՑՔԱՅԻՆ ԱՐԴՅՈՒՆՔՆԵՐ 

Արցախի հիմնախնդիրը 10 մլն 
հայության խնդիրն է: 

Մասնակիցների 72,9%-ը 
կարևորել է արդյունավետ 
մեխանիզմների գործարկումը, 
որոնք Սփյուռքում հայոց լեզուն 
սովորելը կդարձնեն շահավետ 
և հետաքրքիր: 

Մասնակիցների 
74,7%-ի կարծիքով 
ժողովրդագրական 
քաղաքականությունը 
պետք է հռչակել 
երկրում իրականացվող 
քաղաքականության 
գլխավոր ուղղություններից։ 

Ըստ մասնակիցների 92.7% -ի,

Մասնակիցների 84%-ը 
կարծում է, որ Հայաստան-
Սփյուռք հարաբերություններում 
կա վստահության ճգնաժամ, 
57%-ի կարծիքով այդ 
ճգնաժամը հաղթահարելի է, 
և որ կա գործակցության նոր 
հարթակների կարիք:  

Ըստ մասնակիցների 
53%-ի, Հայաստան-Սփյուռք 
գործակցության հիմնական 
օրակարգը պետք է լինի 
Հայաստանի հզորացումը՝ 
ակնկալիքով, որ հետո 
հզորացող Հայաստանը 
շատ ավելի հեշտ կնպաստի 
հայապահպանությանը 
Սփյուռքում: 

Ըստ մասնակիցների 
54,9%-ի բնակչության 
աճ ապահովելու 
նպատակով անհրաժեշտ 
է երեք ուղղությունների՝ 
ծնելիության աճի, 
արտագաղթի նվազեցման 
և ներգաղթի ավելացման 
միաժամանակյա 
իրականացում։ 

Համաժողովի յուրաքանչյուր օր եզրափակվում էր դիրքորոշումների և ծրագրային առաջարկությունների 
քվեարկությամբ՝ սահմանելով վերջիններիս առաջնահերթությունները:  

Հիմնական դիրքորոշումները 

ԹՈՓ 5 ԾՐԱԳՐԱՅԻՆ 
ԱՌԱՋԱՐԿՆԵՐ

ՊԱՏՄԱԿԱՆ 
ՊԱՏԱՍԽԱՆԱՏՎՈՒԹՅՈՒՆ

Հայկական ժառանգության 
համապարփակ և միասնական 
տվ յալների բազայի ձևավորում  

«Համահայկական համացանցային 
բանակ»-ի ստեղծում վիրտուալ 
տեղեկատվական պատերազմներում 
առավելության հասնելու համար

Պատմական ժառանգության 
արժեքների թվայնացման արշավի 
մեկնարկ  

«Հայոց լեզուն՝ խաղերի միջոցով» 
ծրագրի մշակում Սփյուռքի 
երիտասարդության շրջանում 
հայոց լեզուն և մշակույթը խթանելու 
նպատակով  

Ցեղասպանության ճանաչման 
գործընթացի առցանց կոորդինացիոն 
խորհուրդ

ՀԱՅԱՍՏԱՆ-ՍՓՅՈՒՌՔ 
ՄԻԱՍՆԱԿԱՆՈՒԹՅՈՒՆ 

Մասնագիտական համահայկական 
Համաժողովների կազմակերպում   

Գործարարների համագործակցային 
ցանցի ձևավորում  

Հայաստանի՝ հայոց լեզվի 
ուսուցիչների՝ Սփյուռքի համայնքներ 
պարբերական գործուղումների 
հիմնադրամի/ինստիտուտի ստեղծում   

«Քաղաքացիական ասամբլեա»-ների 
կազմակերպում Սփյուռքում   

«Back to Armenia» համահայկական 
շարժման մեկնարկ   

ԲՆԱԿՉՈՒԹՅԱՆ ԱՃ

Ներգաղթի կազմակերպման ու 
քարոզչության գործակալության 
ստեղծում  

«Երեխաները՝ նախևառաջ» 
հանրային շարժման մեկնարկ  

Վերարտադրողական առողջության 
ոլորտում հանրային առողջության և 
առողջ ապրելակերպի իրազեկում-
նախաձեռնության մեկնարկ  

Առցանց համահայկական 
ծանոթության հարթակի ստեղծում  

Երիտասարդ ընտանիքներում 
կոնֆլիկտների կառավարման 
աջակցության կառույցների հիմնում  



ԳԼԽԱՎՈՐ ԱՐԴՅՈՒՆՔՆ ՈՒ ՀԱՋՈՐԴԻՎ ՔԱՅԼԵՐԸ 

Հաջորդ քայլերն ուղղված են մինչև 2041 թ. քաղաքացիակենտրոն 
խորհրդակցական գործընթացի ձևավորմանը: Այժմ 
մեր ջանքերը կենտրոնացած են ինստիտուցիոնալ և 
քաղաքացիական գործողությունների ու Համագործակցային 
ցանցի ակտիվացմանը, ինչպես նաև կառավարման 
նոր ձևաչափի կայացմանը: Համաժողովը ստեղծել է 
համահայկական միասնության պատմական նախադեպ: 
Այն ի ցույց է դրել նորարարական խորհրդատվական փորձի 
առավելությունը և բացահայտել հայության հավաքական միտքն 
ու ներուժը առկա մարտահրավերները միասին լուծելու համար: 

ՀԻՆԳ ՈՒՇԱԳՐԱՎ ԲՆՈՒԹԱԳՐԵՐ 

Առանձնացվել են հինգ առավել կարևոր բնութագրեր, որոնք հիմք են 
հանդիսացել ազդեցության ձևավորման համար։  

ԲԱՐՁՐ ՈՐԱԿԻ ԹԱՓԱՆՑԻԿ ՀԱՂՈՐԴԱԿՑՈՒԹՅՈՒՆ 

Լուսաբանումն ու լրատվամիջոցների հետ բարձրակարգ 
աշխատանքն ի սկզբանե Համաժողովի հիմքն էին: Դա ակնհայտ 
էր փորձագիտական հանձնախմբերի աշխատանքի, առցանց 
ներկայության, հավաքագրման, ինչպես նաև հենց Համաժողովի 
ժամանակ:   

ԱՐՀԵՍՏԱՎԱՐԺ ՍԵՂԱՆԱՎԱՐՆԵՐ 

Մարդկային զարգացման միջազգային կենտրոնի գլխավորած 
սեղանավարների խումբը Հայաստանում խորհրդակցական 
գործընթացներ անցկացնելու երկարամյա փորձ ունի: 

ՔԱՂԱՔԱԿԱՆԱՊԵՍ ԳՐԱԳԵՏ ՌԱԶՄԱՎԱՐՈՒԹՅՈՒՆ

«ԱՊԱԳԱ ՀԱՅԿԱԿԱՆԸ» նախաձեռնության խորհրդատուները ու 
անձնակազմը քաջատեղյակ են հայկական քաղաքական մշակույթին 
և մշակել են ազդեցության ռազմավարություն՝ հիմնվելով իրենց փորձի 
վրա: Հիմնվելով իրենց կապերի և նոու-հաուի վրա՝ նրանք մշակել են 
քաղաքային միջավայրի ազդեցության ռազմավարություն։   

ԴԱՐՁՆԵԼ ՀԱՄԱԺՈՂՈՎԸ ՄՇՏԱԿԱՆ   

Ի սկզբանե Ապագա Հայկականի Համաժողովը քաղաքացիական 
ենթակառուցվածքների մշտական տարր դարձնելու մտադրությունը 
ոգևորել է Համաժողովի հետ կապված շատ մարդկանց: Նրանք 
զգում էին, որ ստեղծում էին մի բան, որն անհրաժեշտ է հայերի առջև 
ծառացած հիմնական մարտահրավերները լուծելու համար:   

ՄԵԹՈԴԱԲԱՆԱԿԱՆ ՆՈՐԱՐԱՐՈՒԹՅՈՒՆ 

Կիրառված ձևաչափը «21-րդ դարի քաղաքային ժողով» և 
«քաղաքացիական ասամբլեա» մոդելների հիբրիդ էր, որում 
օգտագործված էին երկուսի ուժեղ կողմերը։ Քաղաքացիական 
ասամբլեայից վերցվել է ընտրության մեթոդաբանությունը և 
կենտրոնացումը քննարկումների վրա, 21-րդ դարի քաղաքային 
ժողովներից՝ քաղաքական մեկ շարժման ձևավորումը: 

• Հաջողության բացառիկ պատմություն էր, որը մեկ սեղանի շուրջ 
հավաքեց հայ ժողովրդի տարբեր խմբերի ներկայացուցիչների: 
Միասին քննարկում անցկացնելու նպատակով առաջին 
անգամ միավորվել էին գլոբալիստներն ու ազգայնականները, 
ազատականներն ու պահպանողականները, հանրահայտ 
գործարարներն ու գյուղաբնակ շրջանների բնակիչները, 
գիտնականները և ուսանողները:  

• Ազգի ապագայի վերաբերյալ հակադիր գաղափարների 
բախմամբ աննախադեպ քննարկումների հարթակ էր: 
Մասնակիցները ներկայացրին իրենց կարծիքը՝ հիմնված խիստ 
տարբեր կենսափորձի ու հայացքների վրա՝ փորձելով հանգել 
միասնական լուծումների:  

• Հայկական աշխարհում արդյունավետ բանավեճի մշակույթ 
հաստատելու հաջողակ օրինակ էր: Այն բացառիկ հավաք 
էր, որն ազգի բոլոր հատվածների շրջանում սերմանեց 
պատասխանատվության զգացում ապագայի նկատմամբ, ինչի 
արդյունքում մասնակիցները նաև ընդունեցին իրենց համար 
անընդունելի գաղափարների գոյության իրավունքը:  

• Աշխարհասփյուռ հայության փորձագիտական կարողությունն 
օգտագործելով լավագույն լուծումները մշակելու և ապագայի՝ 
հավաքականորեն ընդունելի ճանապարհ որդեգրելու առաջին 
փորձն էր:  

ՀԱՄԱԺՈՂՈՎԸ 

2022 թ. մայիսին «ԱՊԱԳԱ ՀԱՅԿԱԿԱՆԸ» զարգացման 
հիմնադրամի կազմակերպած Արցախյան ֆորումը 
համախմբեց Արցախի հասարակության ամենատարբեր 
շերտերին, ներառյալ՝ կառավարության ներկայացուցիչների՝ 
քննարկելու «Բնակչության աճ» նպատակը: Կիրառելով 
քաղաքացիական ասամբլեայի մոդելը՝ ֆորումը նախաձեռնեց 
հանրային մասնակցություն որոշումների կայացմանը:  

Ֆորումի 60-ից ավելի մասնակիցները ներգրավվեցին 
ժողովրդագրական խնդիրներին վերաբերող 
քննարկումներում:  

Ֆորումի նախապատրաստման նպատակով 
ժողովրդագրության ոլորտում հայ առաջատար 
փորձագետների ներառական խումբը մեկ ամսվա ընթացքում 
մի շարք հանդիպումներ ու քննարկումներ է անցկացրել 
տարբեր սցենարների հիման վրա առաջարկներ մշակելու 
և ձևակերպելու համար: Այս նախագծերը ներկայացվել 
են Արցախյան ֆորումի մասնակիցների քննարկմանը և 
վերջնական որոշման կայացմանը։ Արցախյան ֆորումի 5-6 
ժամյա քննարկումների ընթացքում պրոֆեսիոնալ գրառողների 
կողմից արձանագրվել է ֆորումի մասնակից Արցախի 
քաղաքացիների մոտ 620 դիտարկումներ ու առաջարկներ:  

Քննարկման ավարտին, մասնակիցներն ընդունել են 
ծրագրային առաջարկներ՝ որպես գործողությունների համալիր 
փաթեթ համապատասխան պետական մարմինների, 
հայկական կազմակերպությունների և գերատեսչությունների, 
Հայաստանում և Սփյուռքում գործող գործարար շրջանակների 
համար՝ այդ հանձնարարականների համատեղ և 
համակարգված ջանքերով իրականացնելու նպատակով։ 

ԱՊԱԳԱ ՀԱՅԿԱԿԱՆԻ 
ԱՐՑԱԽՅԱՆ ՖՈՐՈՒՄԸ

Արցախի հայաթափմանը 
զուգահեռ Ադրբեջանը 
գերեվարեց Արցախի 
ղեկավարներին 
(այդ թվում՝ նախկին 
նախագահներին), ինչպես 
նաև մեր նախաձեռնության 
համահիմնադիր Ռուբեն 
Վարդանյանին:  

Ցավոք, 2022 թ. դեկտեմբերին 
Ադրբեջանի նախաձեռնած 
շրջափակման պատճառով 
բազմաթիվ ծրագրերի ու 
նախաձեռնությունների 
իրականացման հեռանկարը 
բախվեց անհաղթահարելի 
խոչընդոտների: Արցախի ժողովրդի 
համար սկսվեց փորձությունների 
նոր փուլ, որն ավարտվեց մեծագույն 
ողբերգությամբ: 2023 թ. սեպտեմբերին 
Ադրբեջանը ևս մեկ հարձակում 
սկսեց, Արցախը ենթարկվեց էթնիկ 
զտման՝ անհնար դարձնելով 
ժողովրդագրական խնդիրների՝ 
նախկինում վերհանված լուծումների 
կյանքի կոչումը:  



ՓՈՐՁԱԳԻՏԱԿԱՆ 

ՓՈՐՁԱԳԵՏՆԵՐԻ 
ԴԵՐԸ 

Փորձագետների և փորձագիտական համայնքների 
հետ համագործակցությունը միջազգային ընդունված 
ու հարուստ պատմություն ունեցող ավանդույթ է: Այն 
ընդգծում է փորձագիտական մտքի անփոխարինելի 
դերը մեր օրերի մարտահրավերների ու խնդիրների 
ըմբռնման ու հասցեագրման հարցում: Հենվելով իրենց 
փորձի ու գիտելիքի վրա՝ փորձագետներն առանցքային 
դեր ունեն այդ խնդիրները հասկանալու, ձևակերպելու 
ու տարբեր խնդիրների հնարավոր լուծումները մշակելու 
գործում: 

Հավատարիմ մնալով հաստատված արժեքներին 
և մոտեցումներին՝ «ԱՊԱԳԱ ՀԱՅԿԱԿԱՆԸ» 
նախաձեռնությունն առաջ է գնում ավելի բարդ, սակայն 
շատ ավելի հիմնարար, արժեքավոր և արգասաբեր 
ճանապարհով: Այն ենթադրում է սրտացավ, իրենց 
էական սուբյեկտ ու պատասխանատվության կրող 
համարող հայերի և Հայաստանի բարեկամների կողմից 
աշխատանքային խմբերի ձևավորում, որոնք ոչ միայն 
ներգրավվում են մանրակրկիտ քննարկումներում 
և խնդիրների հնարավոր լուծումներ մշակելու 
աշխատանքի մեջ, այլև պատասխանատվություն են 
կրում իրենց մասնակցության համար:  

Փորձագիտական աշխատանքային խմբերի 
ձևավորման հիմնական նպատակը տարբեր 
գաղափարների մեկտեղումն է՝ համախմբելով տարբեր 
ծագումով, աշխարհայացքով և փորձով անհատների: 
Իրարից խիստ տարբեր հայացքների մեկտեղման 
նպատակը քննարկման բովանդակությունը 
հարստացնելն է՝ հնարավորություն տալով տարբեր, 
նույնիսկ՝ հակադիր հայացքները համադրելով 
ձևավորել միացյալ նպատակ: Ներգրավելով 
մարդկանց, որոնք  ներկայացնում են տեսակետների 
լայն շրջանակ՝ փորձագետների աշխատանքը 
ձգտել է նպաստել ավելի հարուստ և համապարփակ 
երկխոսության ձևավորմանը:  

Ելնելով այս մոտեցումից և սկզբունքներից՝ 
Հայաստանից և Սփյուռքից ավելի քան 100 
փորձագետներ շուրջ 6 ամիս աշխատեցին 
հանձնախմբերում՝ անցկացնելով առցանց, առկա 
և հիբրիդային ձևաչափերով հանդիպումներ: 
Հատկանշական է, որ առաջին Համաժողովի 
փորձագիտական հանձնախմբերի քննարկումներին 
մասնակցել են ավելի մեծ թվով Սփյուռքի, քան 
տեղական փորձագետներ։ Սա ևս մեկ անգամ 
արձանագրում է, որ Սփյուռքն անտարբեր չէ 
համահայկական օրակարգային հարցերի 
նկատմամբ:  

Քաղաքացիական ասամբլեաների կանոններին 
համապատասխանելու համար անհրաժեշտ 
էր, որպեսզի փորձագիտական հանձնախմբերի 
հիմնավորված ու փաստարկված նյութերը 
հասանելի լինեն Համաժողովի մասնակիցներին: 
Փորձագետները միասին աշխատեցին երեք 
հանձնախմբերում, որոնցից յուրաքանչյուրը 
կենտրոնացած էր մեկ նպատակի վրա:

Փորձագիտական հանձնախմբերի հիմնական խնդիրներն էին 

• Ձևավորել քննարկման ենթակա հարցերի շրջանակը 

• Աջակցել Համաժողովի արդար, կշռադատված ու 
համապարփակ աշխատանքային ծրագրին 

• Ապահովել փորձագիտանական խորհրդատվություն 
քննարկվող հարցերի վերաբերյալ 

• Տրամադրել նպատակներին առնչվող հավել յալ նյութեր և 
գրականություն  

• Օգնել Համաժողովին ելույթ ունենալու համար խոսնակներ 
ընտրելու չափորոշիչների հաստատմանը 

• Ներկայացնել կարծիք ընթացող քննարկումների և 
վերջնական սցենարների վերաբերյալ 

• Մասնակցել Համաժողովի նախապատրաստական 
աշխատանքներին 

2022 թ. օգոստոսին ձևավորվեցին երեք հանձնախմբեր, որոնք 
գլխավորեցին հեղինակություն վայելող ականավոր հայեր: 
Նրանց հիմնական խնդիրը փորձագիտական քննարկումները 
վարելն էր: Հանձնախմբերի ղեկավարները չէին մասնակցում 
ու չէին փորձում ազդել քննարկումների վրա՝ հետևելով, որ 
գործընթացը դուրս չկա նախանշված հարցերի շրջանակից: 
Արդար ու բաց քննարկումը երաշխավորելու համար 
հանձնախմբերի ղեկավարները յուրաքանչյուր փորձագետի 
տալիս էին խոսելու հավասար հնարավորություն և ապահովում 
էին անաչառ ու հավասարակշռված տեղեկատվություն տվյալ 
նպատակի վերաբերյալ:  

Փորձագետները նախանշեցին տարբեր դիտանկյուններ 
յուրաքանչյուր նպատակի համար: Դրանց հիման վրա 
մշակվեցին սցենարներ: Այնուհետև հանձնախմբերը 
կենտրոնացան վերհանված խնդիրների լուծման 
վրա՝ պատրաստելով փաստարկներ ու գործնական 
առաջարկություններ: Երկու տասնյակից ավելի 
հանդիպումներից հետո նյութերը դրվեցին վերջնական 
քննարկման 2023 թ. փետրվարին, որտեղ փորձագետները 
միասին դիտարկեցին կոնկրետ քաղաքականություններ ու 
առաջարկություններ: Արդյունքում, հաշվի առնելով 300-ից 
ավելի մեկնաբանություններ ու առաջարկներ, ձևավորվեցին 
Համաժողովի վերջնական նյութերը:  

Նպատակ. Սահմանել սերունդների պատասխանատվությունն 
ապահովելու, ժառանգությունը պահպանելու և 
հաշվետվողականությունը խթանելու ուղիներ:  

Խնդիր. Հայ ժողովրդի պատմական 
պատասխանատվության գաղափարական ու 
գործնական ասպեկտների հասցեագրում: 

«Եթե ապագայի մասին ծրագիր կամ երազանք ենք կազմում, շատ կարևոր 
է, որ այն իրականացնողները զգան իրենց որպես դրա սեփականատեր»:

Խաժակ Արքեպիսկոպոս Պարսամեան

Ղեկավար

ՊԱՏՄԱԿԱՆ ՊԱՏԱՍԽԱՆԱՏՎՈՒԹՅՈՒՆ 
ՓՈՐՁԱԳԻՏԱԱԿԱՆ ՀԱՆՁՆԱԽՈՒՄԲ 

Հայաստանի և Սփյուռքի 
հայության համար ընդհանուր 
ժառանգություն և արժեքներ

Սփյուռքահայերի և Հայաստանի 
հայերի միջև մշակութային և 
պատմական ընդհանուր կապերի 
ուսումնասիրություն՝ նպատակ 
ունենալով ամրապնդել ընդհանուր 
հայկական ինքնության զգացումը։

Գիտելիքի փոխանցում 
սերունդներին և կրթություն

Կենտրոնանալով կրթական 
նախաձեռնությունների զարգացման 
վրա՝ նպաստել պատմական 
գիտելիքների և մշակութային 
ժառանգության փոխանցմանը 
սերունդներին: 

Հայոց ցեղասպանության 
ժառանգությունն ու դասերը և 
ապագա հանցագործությունների 
կանխումը

Հայոց ցեղասպանության հարցում հայերի 
պատմական պատասխանատվության 
քննարկում տարբեր, ներառյալ՝ իրավական, 
լոբբիստական, գիտական, կրթական, 
ներքին ու արտաքին քաղաքական 
տեսանկյուններից, համապարփակ 
ըմբռնում ու մոտեցում ձևավորելու և 
ապագայում վայրագությունները կանխելու 
համար:

Մշակույթի պահպանման 
նորարարական մեթոդներ 

Հայկական մշակույթի և պատմության 
պահպանման նորարարական 
մեթոդների, ներառյալ՝ թվային 
արխիվացման, պատմությունը 
ներկայացնելու ժամանակակից ձևերի 
ուսումնասիրություն:

Ո՞վ է պատմական 
պատասխանատվության սուբյեկտը  
Պատմական պատասխանատվությունը 
վերահսկող և պահպանող կառույցների 
կամ կազմակերպությունների 
խումբը վերհանելու վերաբերյալ 
խորհրդակցություն՝ ապահովելով 
համակարգված և արդյունավետ 
մոտեցում:  

Հայկական հաստատությունները 
հայրենիքում ու Սփյուռքում և նրանց 
առանցքային դերը մշակութային 
պահպանման և պատմական 
պատասխանատվության գործում

Քննարկել հայկական հաստատությունների 
կարևորագույն գործառույթը մշակութային 
շարունակականության, հայկական 
ինքնության և հայոց լեզվի, ինչպես 
նաև Սփյուռքի կենսունակ հայկական 
համայնքների պահպանման գործում:

Հայկական ժառանգության 
և ազգային ինքնության 
պահպանում և ճանաչում ՝ 
այն հաջորդ սերունդներին 
փոխանցելու համար

Հայկական մշակութային ժառանգության 
և ազգային ինքնության պահպանման 
և արժևորման ուղիների քննարկում` 
ապահովելով դրա փոխանցումը ապագա 
սերունդներին:

Համահայկական 
մտածողություն

Ամբողջ աշխարհի հայերի 
միջև միասնական մոտեցում 
մշակելու ռազմավարությունների 
ուսումնասիրում՝ ընդգծելով 
համագործակցությունը և ընդհանուր 
նպատակ(ներ)ը Հայաստանում և 
Սփյուռքում:

ՔՆՆԱՐԿՎԱԾ 
ՀԻՄՆԱԿԱՆ 
ԹԵՄԱՆԵՐԸ   

Նպատակ. Բացահայտել խնդիրները, վերլուծել 
հարաբերությունների վրա ազդող գործոնները և մշակել 
կայուն համագործակցության ռազմավարություններ: 

Խնդիր. Բացահայտել Հայաստանի և Սփյուռքի 
համայնքների միջև հարաբերությունների վրա ազդող 
մարտահրավերները:   

«Մենք առանձնացրել ենք խնդիրների երեք խումբ՝ ո՞վ է հայը, ի՞նչ է 
Հայաստանը և ի՞նչ է Սփյուռքը»: 

Արամ Աբրահամյան

Ղեկավար

ՀԱՅԱՍՏԱՆ-ՍՓՅՈՒՌՔ ՄԻԱՍՆԱԿԱՆՈՒԹՅՈՒՆ 
ՓՈՐՁԱԳԻՏԱԿԱՆ ՀԱՆՁՆԱԽՈՒՄԲ 

Սփյուռքի ներկայացուցիչների 
մասնակցությունը Հայաստանի 
հասարակական-քաղաքական 
կյանքին.  
Քննարկել սփյուռքահայերի 
ներգրավվածությունը Հայաստանի 
հասարակական և քաղաքական 
կյանքում և նրանց ակտիվ 
մասնակցության ընդլայնման 
ուղիները: 

Ակադեմիական և 
մասնագիտական ցանցերի 
խթանում.

Ակադեմիական և մասնագիտական 
շրջանակների ցանցերի ստեղծում՝ 
Հայաստանի և Սփյուռքի միջև 
գիտելիքի փոխանակմանը և 
համատեղ նախաձեռնություններին 
նպաստելու համար:

Երկկողմ 
հարաբերություններում 
պարտականությունների 
սահմանում. 
Հայաստան-Սփյուռք 
հարաբերություններում փոխադարձ 
պարտականությունների և դերերի 
հստակեցում, համատեղ ջանքերի և 
ընդհանուր նպատակների ընդգծում։

Վստահության ձևավորում 
և համագործակցության 
ամրապնդում.

Անդրադառնալ վստահության 
խնդիրներին և աշխատել Հայաստանի 
և Սփյուռքի միջև համագործակցային 
կապերն ամրապնդելու ուղղությամբ, 
բացահայտել խոչընդոտները և հնարավոր 
լուծումները հարաբերությունների 
բարելավման համար:

Հայաստան-Սփյուռք 
հարաբերություններում 
միասնականության 
ռազմավարություններ.  

Հայաստանի և Սփյուռքի միջև 
միասնականության և համախմբվածության 
ամրապնդման մեթոդների և 
ռազմավարությունների ուսումնասիրություն՝ 
կենտրոնանալով մշակութային, սոցիալական 
և քաղաքական ասպեկտների վրա:

Հայաստան-Սփյուռք 
համագործակցության 
հաջողված մոդելների 
ուսումնասիրություն. 

Վերլուծել Հայաստան-Սփյուռք 
համագործակցության հաջողված 
մոդելները և դասեր քաղել դրանցից՝ 
ավելի լայն համագործակցություն 
ապահովելու համար:

Կրթական ինտեգրում և 
հնարավորություններ.

Կենտրոնանալ հայկական 
հաստատություններում 
սփյուռքահայերի ինտեգրման 
փորձի և կրթության ոլորտում 
համագործակցության 
զարգացման վրա: 

Հայաստան-Սփյուռք 
հարաբերությունների ներկա 
վիճակը և հեռանկարները. 

Հայաստանի և Սփյուռքի 
համայնքների միջև 
հարաբերությունների ներկա վիճակի 
և ներուժի մանրակրկիտ գնահատում: 

ՔՆՆԱՐԿՎԱԾ 
ՀԻՄՆԱԿԱՆ 
ԹԵՄԱՆԵՐԸ   

Նպատակ. Մշակել ռազմավարություններ բնակչության 
թվի ավելացման, բնակչության թվի անկումը մեղմելու և 
միգրացիոն խնդիրների լուծման համար:   

Խնդիր. Հասցեագրել Հայաստանի ժողովրդագրական 
մարտահրավերները:  

«Ցավալի փաստ է, որ այսօր հայրենիքը հայաթափվում է, դատարկվում է շատ արագ տեմպերով: Պահը հրատապ է, 
պատասխանատվությունը՝ լուրջ, և գործելու հրամակայանն անքննելի է: Միասին մենք կարող ենք»:   

Արմինե Հովհաննիսյան

Ղեկավար

ԲՆԱԿՉՈՒԹՅԱՆ ԱՃ 
ՓՈՐՁԱԳԻՏԱԿԱՆ ՀԱՆՁՆԱԽՈՒՄԲ 

Հայրենադարձությունը խթանող 
և բնակչության արտահոսքը 
կանխող ռազմավարություններ.

Հայաստան հայրենադարձությունը 
խրախուսելու ուղիների և երկրի 
ներսում մարդկանց պահելու 
ռազմավարությունների քննարկում՝ 
կենտրոնանալով ինչպես գործնական, 
այնպես էլ խրախուսական 
մոտեցումների վրա:

Արտագաղթածների վերադարձի 
և ներգաղթի դյուրացման 
նախաձեռնություններ.

Արտագաղթած հայերին 
վերադառնալու համար աջակցելու 
ծրագրերի մշակում և սփյուռքահայերի 
ու հետաքրքրված օտարերկրացիների 
համար ներգաղթի գործընթացը 
հեշտացնելու ռազմավարություններ։

Մշակութային ինքնության 
պահպանումը 
սփյուռքահայերի շրջանում.

Սփյուռքում ծնված և մեծացած 
հայերի շրջանում հայկական 
ինքնության պահպանման և 
ամրապնդման մեթոդների 
ուսումնասիրություն:

Կանանց կարողությունների 
ուժեղացում և աջակցություն 
միայնակ մայրերին:

Կանանց հանրային դերը բարձրացնելու 
և միայնակ մայրերին ժողովրդագրական 
ռազմավարությունների շրջանակներում 
էական աջակցություն տրամադրելու 
վերաբերյալ առաջարկությունների 
մշակում: 

Պետական և հասարակական 
մակարդակներում 
ժողովրդագրության միասնական 
նպատակի ձևավորում. 

Ժողովրդագրական խնդիրների 
կարգավորման համատեղ նպատակի 
ձևավորում, որը համահունչ կլինի 
պետական և հասարակական ջանքերի 
հետ՝ ապահովելով համատեղ աշխատանք 
մարտահրավերների լուծման համար:

Ժողովրդագրական խնդիրների 
համար պատասխանատու 
կառույցների հստակեցում. 

Հայաստանի ժողովրդագրական 
մարտահրավերներին դիմակայելու 
համար պատասխանատու հիմնական 
ինստիտուտների և կառույցների 
արձանագրում:

Անվտանգության խնդիրների 
լուծում ներգաղթը խթանելու 
համար.  

Անվտանգության հետ կապված 
խնդիրների լուծման քննարկում՝ 
որպես Հայաստան ներգաղթը 
խթանելու և արտագաղթը 
նվազեցնելու միջոց:

Հայաստանի ժողովրդագրական 
վիճակի գնահատում և ապագա 
սցենարներ.

Հայաստանի ժողովրդագրական 
միտումների և ապագա հնարավոր 
սցենարների խորը վերլուծություն՝ 
կենտրոնանալով դրական աճ 
ապահովելու նպատակի վրա:

ՔՆՆԱՐԿՎԱԾ 
ՀԻՄՆԱԿԱՆ 
ԹԵՄԱՆԵՐԸ   



ՀԱՆՐԱՅԻՆ
ՔՆՆԱՐԿՈՒՄՆԵՐ5

Թափանցիկ և հաշվետու համագործակցության ու 
երկխոսության խթանման իր հանձնառության մեջ 
«ԱՊԱԳԱ ՀԱՅԿԱԿԱՆԸ» մեծ ուշադրություն է դարձնում 
շահառուների, նախաձեռնողների և ավելի լայն հանրության 
հետ արդյունավետ հաղորդակցությանը: Այդ նպատակով 
կազմակերպությունը հանդես է եկել համապարփակ 
նախաձեռնությամբ՝ տարբեր հարթակներով ու ձևաչափերով 
անցկացնելով հանրային քննարկումներ և Հայաստանում 
ու Սփյուռքում դրանց մասնակից դարձնելով համայնքների, 
քաղաքացիական հասարակության ներկայացուցիչների ու 
երիտասարդների: 

ՀԱՄԱՅՆՔՆԵՐ ԵՎ 
ՔԱՂՀԱՍԱՐԱԿՈՒԹՅՈՒՆ 
Քննարկումների հիմնական նպատակը ակտիվ երկխոսություն 
խթանելն էր և նախաձեռնության մասին իրազեկվածության 
բարձրացումը: Այս մոտեցումը ներառում էր տարբեր 
համայնքների և քաղհասարակության ներկայացուցիչների հետ 
հանդիպումների և նախաձեռնողների ու համահիմնադիրների 
միջև առցանց հարցուպատասխանի կազմակերպում: 
Նախաձեռնության նպատակը բաց քննարկումների հարթակ 
ստեղծելն էր՝ խրախուսելով տարբեր լսարանների ակտիվ 
մասնակցությունը: 

Այդ նպատակով անցկացվել են առցանց և առկա 
քննարկումներ, որոնց մասնակցել են մի շարք երկրների 
հայկական համայնքների ներկայացուցիչներ: Քննարկումներին 
ներգրավվել են Հայաստանի քաղաքային ու մարզային 
հեռավոր բնակավայրերի բնակիչներ և աշխարհի տարբեր 
երկրների հայկական բազմամարդ համայնքների անդամներ՝ 
Ռուսաստանից, Ֆրանսիայից, Բելգիայից, ԱՄՆ-ից և այլ 
երկրներից: Աշխարհագրական առումով բազմազան այս 
քննարկումները տվել են շատ տարբեր հեռանկարներ 
դիտարկելու հնարավորություն, ինչն էլ իր հերթին նպաստել 
է նախաձեռնության գլխավոր նպատակի իրագործմանը՝ 
ներառականության և հավաքական մասնակցության 
ապահովմանը:  

Discussion-meeting with NGOs 

Meeting with Armenian Community in Javakhk

Discussion-meeting in Ejmiatsin

Meeting with Armenian Community in Tbilisi



«ԱՊԱԳԱ ՀԱՅԿԱԿԱՆԸ» նախաձեռնությունը սկսել 
է երիտասարդական քննարկումների շարք, որի 
նպատակն է Հայաստանի, Արցախի և Սփյուռքի 
երիտասարդությանը հավաքական ապագայի 
ձևավորման գործում ակտիվ ներգրավելը: 
Քննարկումների թիրախային խումբը համալսարանների 
ուսանողներն են, ավագ դպրոցների աշակերտները 
և երիտասարդ մասնագետները: Սրանով 
նախաձեռնությունը անդրադառնում է ճգնաժամային 
մարտահրավերներին՝ երիտասարդների ուշադրությունը 
հրավիրելով երեք նպատակների՝ «Պատմական 
պատասխանատվության», «Հայաստան-Սփյուռք 
միասնականության» և «Բնակչության աճի» վրա: 
Յուրաքանչյուր քննարկմանը մասնակցում է 
մինչև 100 երիտասարդ, որոնք առավելագույնը 15 
հոգանոց խմբերով ներգրավվում են պրոֆեսիոնալ 
սեղանավրների կողմից համակարգվող ակտիվ 
քննարկման մեջ՝ խթանելով տարբեր տեսակետների 
կառուցողական փոխանակմանը: 

Արդյունքներ 

• Ակտիվորեն ներգրավված 
երիտասարդություն, սեփականության 
և պատասխատավության սերմանում  

• Նորարար գաղափարների և 
ծրագրային առաջարկների վերհանում   

• Որոշումների տեղեկացված 
կայացում  

• Խնդիրների համագործակցային լուծում  

Այս նախաձեռնության նպատակը 
ոչ միայն փորձագետների 
առաջարկած լուծումների 
մեխանիզմների մասին 
մասնակիցներին տեղեկացնելն 
է, այլև որակյալ, իմաստալից ու 
արդյունավետ քննարկումների 
միջոցով ապագայի 
նկատմամբ սեփականության 
զգացողության սերմանումը: 
Քննարկումների կարևոր 
բաղադրիչներից է ծրագրային 
առաջնահերթությունների 
սահմանումը քվեարկության 
միջոցով և երիտասարդների 
շրջանում քննադատական 
մտածողության ու թիմային 
աշխատանքի զարգացումը:   

Նուբար 
Աֆեյան

Արման 
Ջիլավ յան

Արթուր 
Ալավերդյան

Արմեն 
Մկրտչ յան

Ռուբեն 
Վարդանյան

Արտակ 
Ապիտոնյան

Ռիչարդ 
Ազարնիա

Talar 
Kazanjian

ՀՈԳԱԲԱՐՁՈՒՆԵՐԻ ԽՈՐՀՈՒՐԴ 

ԿԱՌԱՎԱՐՄԱՆ ԽՈՐՀՈՒՐԴ ԳՈՐԾԱԴԻՐ ՏՆՕՐԵՆ 

Արի Դեմիրջիօղլուին, Մարինա Պետրոսյանին 
և Ֆլորա Վիեջերսին Խորհրդատվական խմբի 
անդամ են ընտրել Համաժողովի մասնակիցները: 
Խաժակ Արքեպիսկոպոս Պարսամեանին, Արամ 
Աբրահամյանին և Արմինե Հովհաննիսյանին 
առաջադրել ու նշանակել է Խորհրդատվական 
խմբի անդամ Հոգաբարձուների խորհուրդը՝ 
որպես Համաժողովի փորձագիտական երեք 
հանձնախմբերի ղեկավարների: Մյուսներին 
առաջադրել են խմբի արդեն իսկ ընտրված 
անդամները:  

Խորհրդատվական խումբը հանրային 
կապերի առումով կենսական դեր ունի, դրա 
անդամները գործում են որպես դեսպաններ՝ 
խթանելով հիմնադրամի առաքելությունն 
ու գործունեությունը: Խումբը գնահատում է 
հիմնադրամի գործունեության ազդեցությունը, 
համակարգում է համագործակցությունը այլ 
կառույցների հետ և հիմնադրամին օգնում է իր 
փորձով: Խմբի առանցքային գործառույթներից 
են՝ 

• Խմբի անդամ առաջադրող հանձնաժողովի 
անդամներ ընտրելը 

• Հոգաբարձուների խորհրդին տարեկան 
հաշվետվություն տրամադրելը   

• Նախաձեռնության առանցքային ծրագրերի 
և ուղղությունների շուրջ քվեարկության 
միջոցով համաձայնության հանգելը  

Խորհրդատվական խումբն արդեն իսկ 
անցկացրել է երեք հանդիպում՝ ավելի 
ամրապնդելով իր դերը հիմնադրամի ջանքերն 
ուղղորդելու գործում: 

Խաժակ 
Արքեպիսկոպոս 
Պարսամեան

Ղեկավար, Իտալիա
Հայաստան

Հայաստան Ռուսաստան

Թուրքիա

ԱՄՆ

Հայաստան

Ֆրանսիա

Մարինա 
Պետրոսյան

Ելենա 
Աբով յան 

Ֆլորա 
Վիեջերս 

Արամ 
Աբրահամյան  

Սերգեյ 
Ենիկոլոպով

Արի 
Դեմիրջիօղլու  

Արմինե 
Հովհաննիսյան  

Խորհրդատվական խումբը ծառայում է որպես Հիմնադրամի նախաձեռնությունների և ծրագրերի ձևավորման առանցքային մեխանիզմ՝ 
ներգրավելով ընտրված փորձագետների և հասարակության ներկայացուցիչների: Տարբեր գիտելիքներով և փորձով անհատներից բաղկացած 
խումբը խորհուրդներ է տալիս ռազմավարական ծրագրերի, գործընկերության և ընդհանուր ուղղության վերաբերյալ: 

as of December 2023ԽՈՐՀՐԴԱՏՎԱԿԱՆ ԽՈՒՄԲԸ 

ՀԱՋՈՐԴԻՎ ՔԱՅԼԵՐ 
Ամփոփելով անցած տարին և նայելով առաջ՝ մենք արձանագրում ենք, որ այսօր առանցքային պահ է «ԱՊԱԳԱ ՀԱՅԿԱԿԱՆԸ» նախաձեռնության 
համար: Մեր ուղին մնում է հաստատուն է՝ խթանել մի երկխոսություն, որը կհանգեցնի փոխըմբռնման և Հայաստանի ու հայության համար տեսլականի 
ձևավորման: Նախաձեռնությունը ձգտում է միավորել աշխարհասփյուռ հայության ջանքերը համատեղ ապագա ուրվագծելու և կառուցելու 
ուղղությամբ:  

«ԱՊԱԳԱ ՀԱՅԿԱԿԱՆԸ» նախաձեռնությունը մեկնարկից ի վեր արձանագրել է ակնառու հաջողություններ, արվել են էական քայլեր՝ համահայկական 
քաղաքացիական առաջին ասամբլեայից մինչև բազմաբովանդակ քննարկումներ ու երկխոսություններ, որոնք միմյանց են կապել մեծաթիվ հայերի 
ամբողջ աշխարհից: Այս ձեռքբերումները մեր տեսլականի նկատմամբ հավաքական հանձնառության և վճռականության վկայությունն են:  

Սակայն մեր ուղու առջևում շարունակաբար ավելանում են մարտահրավերներ: Աշխարհը և հատկապես մեր տարածաշրջանը կտրուկ փոխվում են, և 
մենք պետք է վերափոխվենք  նոր իրողություններում առաջնորդվելու պահանջներին համապատասխան:  

«ԱՊԱԳԱ ՀԱՅԿԱԿԱՆԸ» կշարունակի իր ջանքերը 2024 թ.-ին՝ նպատակ ունենալով համախմբել առողջ և կարող ուժերը Հայաստանում և Սփյուռքում՝ 
վերհանելով համայն հայության հավաքական ներուժը համագործակցաբար ապագայի տեսլական սահմանելու նպատակով:  

Հաշվի առնելով սա՝ «ԱՊԱԳԱ ՀԱՅԿԱԿԱՆԸ» զարգացման հիմնադրամի հաջորդ քայլերը ենթադրում են ռազմավարական ու կառուցվածքային 
մոտեցում:  

Մենք շարունակելու ենք մեր 15 նպատակների շուրջ ընթացող աշխատանքը՝ ձգտելով ձևավորել համագործակցային ու առաջադեմ մի հարթակ, 
որտեղ կարող են քննարկվել և իրենց լուծումները գտնել համահայկական օրակարգի բոլոր հարցերը: 2024 թ.-ին հիմնականում կենտրոնանալու ենք 
այն Նպատակների վրա, որոնք ուղղված են այսօրվա ճգնաժամի հաղթահարմանը: Շարունակվելու են ամենատարբեր ձևաչափերով հանրային 
քննարկումները:  

2024 թ.-ին հիմնադրամը կշարունակի գործարկել հայրենիքի և Սփյուռքի փորձագիտական կարողությունները: Նպատակը լինելու է օգտագործել 
գիտելիքի և փորձի այդ շտեմարանը՝ հարստացնելու և խորացնելու հանրային երկխոսությունն ու քննարկումները:  

Կգործադրվեն նպատակային ջանքեր տարբեր շահառուների, այդ թվում՝ տեղական համայնքների, պետական կառույցների, քաղաքացիական 
հասարակության և միջազգային գործընկերների ներգրավվածությունը բարձրացնելու ուղղությամբ: 

Մեր հանձնառությունն ու պատասխանատվությունը Արցախի և արցախահայության հանդեպ մնում է անսասան, մենք ձգտում ենք վերականգնել 
հույսը դժվարությունների դեմ հանդիման: 

Կիրականացվեն հայրենիքի և Սփյուռքի երիտասարդների ներգրավվածությունը բարձրացնող նախաձեռնություններ: Առանցքային նշանակություն 
ունեցող այդ աշխատանքն ուղղված է երիտասարդների՝ որպես Հայաստանի և հայ ազգի ապագայի հիմնական շահառուների կարողությունների 
ուժեղացմանը: 

Այս տարեգլխին եկե՛ք նորը սկսենք վերագտնված հույսով և վճռականությամբ: Հիշե՛նք, որ մեր ապագան միայն ճակատագրի ձեռքում չէ, այն 
ձևավորվում է մեր հավաքական ջանքերով, մեր երազանքներով ու մեր անկոտրում կամքով:  

Այսօր, առավել քան երբևէ, մեզ անհրաժեշտ է ձեր մասնակցությունը, ձեր գաղափարները և ձեր ավյունը՝ վերածնելու և վերալիցքավորելու մեր 
հավաքական ջանքերը՝ ապահովելով, որ յուրաքանչյուր ձայն նպաստի սերունդների համար կայուն ու կենսունակ ապագայի ձևավորմանը: 
Հայաստանում, թե Սփյուռքում՝ ձեր ներդրումն անգնահատելի է: Ներգրավվե՛ք մեր նախաձեռնություններում, բերե՛ք ձեր հմտությունները, աջակցե՛ք մեր 
նպատակներին և տարածե՛ք ձեր տեսածն ու լսածը: Յուրաքանչյուր գործողություն՝ նույնիսկ ամենափոքրը, մեզ առաջ է մղում:  

Միացե՛ք մեզ դեպի պայծառ ու հավաքական ապագա տանող մեր ճանապարհին՝ հանուն Հայաստանի ու աշխարհասփյուռ ամբողջ 
հայության:    

Միասին մենք «ԱՊԱԳԱ ՀԱՅԿԱԿԱՆՆ» ենք:  

